
Beavdegirjji dárkkisteaddjit: 

Teknihkalaš lávdegoddi    
 
 
Áigi 28.05.2021 dmu 10:30 - 11:45 
 
Báiki Gielddadállu, gielddaráđđehusa čoahkkinlatnja 
 
Gieđahallojuvvon áššit 
 
§ Bajilčála Siidu 

35 Lágalašvuohta ja mearridanváldi 3 

36 Beavdegirjji dárkkisteaddjiid válljen 4 

37 Bargoortnega dohkkeheapmi 5 

38 Áššit diehtun 6 

39 Huksenlohpeohcamuš/ Pesonen Matti 7 

40 Huksenlohpeohcamuš/ Holmberg Niillas 8 

41 Doaibmabidjolohpi/ Porsanger Veikko 9 

42 Huksenlohpeohcamuš/ Koskela Satu ja Janne 10 

43 Sierralohpeohcamuš/ Laiti Jouni S. 11 

44 Huksenlohpeohcamuš/ Taskinen Seppo ja Happo Kaisa 14 

45 Huksenlohpeohcamuš/ Guttorm Leena 15 

46 Huksenlohpeohcamuš/ Nuuttila Erno 16 

47 Ohcejohnjálmmi boares skuvlla olggobeale barggut ja 
nuppástusbarggut 

17 

48 Čáskadančázi váldinrusttet ođđa Stuorraluobbal-
nammasaš geaidnogurrii 

18 

Beavdegirjji dárkkisteaddjit: 

Oassálastit 
 
 Namma Dmu Bargu Lassedieđut 
Mielde Pohjanrinne Arto 10:30 - 11:45 Puheenjohtaja  
 Jansson Lasse 10:30 - 11:45 Várreságadoalli  
 Konttinen Pirjo 10:30 - 11:45 Lahttu  
 Tapiola Uula 10:30 - 11:45 Lahttu  
 Orti Irene 10:30 - 11:45 Lahttu  
 Niemi Seppo 10:30 - 11:45 Várrelahttu  
 Manninen Terttu 10:30 - 11:45 Várrelahttu  
 
Eret Aikio Riitta Lahttu  
 Guttorm Jouni Armas  Lahttu  
 Aurala Ahti Várrelahttu  
 Tähkäpää Maiju-Ilona Várrelahttu  
 Haapala Jorma Várrelahttu  
 Guttorm Rauna Várrelahttu  
 Olkkola Elmo Várrelahttu  
 Tapiola Ilmari Gielddaráđđehusa sd  
 Tieva-Niittyvuopio Vuokko Gielddahoavda  
 
Eará Kordelin Marjatta 10:30 - 11:45 Gr ovddasteaddji  
 Porsanger Markku 10:30 - 11:45 Áššegieđahalli  
 Keskitalo Heidi 10:30 - 11:45 Beavdegirjedoalli  
 Aikio Leena 10:30 - 11:45 Tulka  
 

 

 
Vuolláičállosat 
 
 Arto Pohjanrinne Heidi keskitalo 
 ságadoalli beavdegirjedoalli 
 

 
Gieđahallojuvvon áššit 
 

35 - 48 
 

 
Beavdegirjji dárkkisteapmi 
 

28.5.2021 
 
 
Terttu Manninen  Pirjo Konttinen 

 

 
Beavdegirji lea dollojuvvon albmosis 
 

Gielddadállu 03.06.2021  
 
Almmuhustávvala dikšu 

Teknihkalaš lávdegoddi § 35 28.05.2021 
 

Beavdegirjji dárkkisteaddjit: 

Lágalašvuohta ja mearridanváldi 
 
Teknlg 28.05.2021 § 35  
 Gávnnahuvvo, ahte čoahkkin lea lágalaččat čoahkkái bovdejuvvon ja 

lea mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Teknihkalaš lávdegoddi § 36 28.05.2021 
 

Beavdegirjji dárkkisteaddjit: 

Beavdegirjji dárkkisteaddjiid válljen 
 
Teknlg 28.05.2021 § 36  

Válljet čoahkkimii guokte (2) beavdegirjedárkkisteaddji. 
 
Mearrádus: 
 
Beavdegirjedárkkisteaddjin válljejuvvuiga Pirjo Konttinen ja Terttu 
Manninen. 

Teknihkalaš lávdegoddi § 37 28.05.2021 
 

Beavdegirjji dárkkisteaddjit: 

Bargoortnega dohkkeheapmi 
 
Teknlg 28.05.2021 § 37  

 
Evttohus: 
 
Teknihkalaš lávdegoddi dohkkeha áššiid gieđahallanortnega 
čoahkkima evttohuslisttu mielde. 
 
Mearrádus: 
 
Evttohus dohkkehuvvui. Lassin mearriduvvui gieđahallat lasselisttá 
guokte (2) ášši. 

Teknihkalaš lávdegoddi § 38 28.05.2021 
 

Beavdegirjji dárkkisteaddjit: 

Áššit diehtun 
 
Teknlg 28.05.2021 § 38  

 váidda Márkanriektái (Markkinaoikeus) almmolaš skáhppomii 
guoski áššis 

 Huksendárkkisteaddji mearrádusat áiggis 5.3.-27.5.2021  

 Ohcejoga kirkosiidda sajádatláva nuppástus ja viiddideapmi/ 
váldostivra 6.5.2021 §5 

 
Evttohus: 
 
Merkejuvvo, ahte dát leat diehtun ožžojuvvon. 
 
Mearrádus: 
 
Merkejuvvojedje diehtun ožžojuvvon. 

Teknihkalaš lávdegoddi § 39 28.05.2021 
 

Beavdegirjji dárkkisteaddjit: 

Huksenlohpeohcamuš/ Pesonen Matti 
 
Teknlg 28.05.2021 § 39  

Ohcci ohcá huksenlobi dálá asttuáigge viesu geavahanulbmila 
nuppástuhttit ássanvistin sihke viiddidit dan čuovvovaš láhkai: 
 

 viiddideapmi 9 m2 

 
Huksenbáiki lea ohcci oamastan Suhpikuru-nammasaš eatnamis, 
890-401-0016-0057. 
 
Huksendárkkisteaddji mearrádusevttohus: 
 
Mieđihuvvo huksenlohpi viiddideapmái sihke geavahanulbmila 
nuppástuhttimii. 
 
Mearrádus: 
 
Huksendárkkisteaddji mearrádusevttohus dohkkehuvvui.  

Teknihkalaš lávdegoddi § 40 28.05.2021 
 

Beavdegirjji dárkkisteaddjit: 

Huksenlohpeohcamuš/ Holmberg Niillas 
 
Teknlg 28.05.2021 § 40  

Ohcci ohcá huksenlobi ođđahuksemii čuovvovaš láhkai: 
 

 lavdnjegoahti, 19 m2 
 
Huksensadji lea Jalve-nammasaš eatnamis, 890-402-0009-0015, 
Irdoaijávrri davábealde. 
 
Huksendárkkisteaddji mearrádusevttohus: 
 
Mieđihuvvo huksenlohpi gv. huksenáigumuššii. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 41 28.05.2021 
 

Beavdegirjji dárkkisteaddjit: 

Doaibmabidjolohpi/ Porsanger Veikko 
 
Teknlg 28.05.2021 § 41  

Ohcci ohcá doaibmabidjolobi ođasmahttit bázahusčáhcevuogádaga. 
 
Ságadoalli evttohus: 
 
Mieđihuvvo lohpi bázahusčáhcevuogádaga divvun-/ nuppástuhttin-
bargui ohcamuša mielde. 
 
Huksenbáiki lea ohcci oamastan Osma I -nammasaš giddodagas, 
890-401-0005-0001. 
 
Mearrádus: 
  
Ságadoalli mearrádusevttohus dohkkehuvvui. 
 
Huksendárkkisteaddji Markku Porsanger almmuhii iežas leat 
easttalaš, iige oassálastán ášši gieđahallamii. 

Teknihkalaš lávdegoddi § 42 28.05.2021 
 

Beavdegirjji dárkkisteaddjit: 

Huksenlohpeohcamuš/ Koskela Satu ja Janne 
 
Teknlg 28.05.2021 § 42  

Ohcci guovttos ohcaba huksenlobi ođđahuksemii čuovvovaččat:  
 

 guossestohpu, geardeviidodat 14 m2 

 
Huksenbáiki lea ohcciguoktá oamastan Satumaa-nammasaš 
eatnamis, 890-403-0030-0087. 
 
Huksendárkkisteaddji mearrádusevttohus: 
 
Mieđihuvvo huksenlohpi gv. huksenáigumuššii. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 43 28.05.2021 
 

Beavdegirjji dárkkisteaddjit: 

43 
Sierralohpeohcamuš/ Laiti Jouni S. 
 
Teknlg 28.05.2021 § 43  

Huksemii guoski sierramearrádus 
 
Ohcci  Laiti Jouni 
   
Huksenbáiki Ohcejohka, Kirkosiida (890,401) 
  Dállu: Sávdnenjárga, RN:r 74:5 
 
Huksenáigumuš Ohcci ohcá gielddastivrras dohkkehuvvon 
oppalašláva čuovvu (RA) huksenvuoigatvuođa (120 k-m2) luopmo-
viesu, sávnni, muorravistti ja návsttu huksemii. 
  
Huksengielddus dahje –ráddjen 
 
Eanageavahan- ja huksenlága 72 § 2 momeanta; huksen gádde-
viidodahkii, gos huksen ja eará geavaheami plánen ovddimustá 
gáddái doarjaleaddji luopmoássama ordnema várás lea dárbbašlaš 
guovllus vuordimis leahkki huksema geažil. Dasa lassin meara dahje 
čázádaga gáddeviidodahkii gulli gáddeavádahkii ii oaččo hukset 
vistti almmá sajádatláva haga dahje dakkár riekteváikkuheaddji 
oppalašláva haga, mas lea sierra mearriduvvon oppalašláva dahje 
dan oasi geavaheamis huksenlobi mieđiheami vuođustussan.  
 
Cealkámušat ja gullamat: 
Ohcejoga teknihkalaš lávdegoddi 28.5.2021, §43  
 
Ránnját:    
Gullojuvvon ohcci doaimmas 
 
Ášši ovdanbuktin  
Huksenbáiki lea čujuhusas: Mierašjávri  
 
Guovlu gullá Deanu gáddeoasseoppalašlávaid Ohcejoga oassái, mii 
ii leat lágafámolaš.  
 
Vuođustussan dat, amas láva ollašuhttin ja eanaoamasteaddjiid 
ovttaveardásaš gieđahallan šatta vára vuollái.  
 
Eanageavahan- ja huksenlága 171 § mielde gielda sáhttá 
earenoamáš sivas ohcamuša vuođul mieđihit spiehkasteami dán 
lágas ásahuvvon dahje dan vuođul addojuvvon huksema dahje eará 
doaibmabiju guoski njuolggadusas, mearrádusas, gildosis dahje 
eará ráddjemis. 
 
Spiehkasteami ii liikkáge oaččo mieđihit, jos dat: 

Teknihkalaš lávdegoddi § 43 28.05.2021 
 

Beavdegirjji dárkkisteaddjit: 

1) dagaha hehttehusa lávvii, láva ollašuhttimii dahje eatnamiid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  
 
3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđuid 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás oaivvilduvvon váikkuhusaid beales 
mearkkašahtti huksemin ii adnojuvvo bieggafápmorusttega huksen 
sajádatlávas industriija- dahje hámmanguovlun čujuhuvvon jo 
huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi sierra 
gáibádusain plánendárboguovllus. 
 
Mearrádusa gieđahallan  Teknihkalaš lávdegoddi 
 
Ohcejoga teknihkalaš lávdegoddi evttoha gielddaráđđehussii 
mieđihit sierralobi. 
 
Dálloguovdasaš gáddehivvodaga geahčadeapmi sihke 
eanaoamasteaddjiid ovttaveardásaš gieđahallan leat áššit, mat 
váikkuhit mearrádussii.  
 
Go váldojuvvo vuhtii gažaldatvuloš dálu ja vuođđodálu gátti mearri ja 
das dáhpáhuvvan huksen, de áigumuša ollašuhttin ovdalis 
máinnašuvvon eavttuiguin ii dagat hehttehusa lávvii dahje guovlluid 
geavaheami eará ordnemii dahje váttásmahte 
luonddusuodjaleapmái iige huksejuvvon birrasa suodjaleapmái 
guoski ulbmiliidda beassama. 
 
Áigumuš ii maiddái doalvvo váikkuhusaid beales mearkkašahtti 
huksemii iige muđuige dagat mearkkašahtti vahátlaš biras- dahje 
eará váikkuhusaid.  
 
Teknihkalaš lávdegotti mearrádus:  
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 43 28.05.2021 
 

Beavdegirjji dárkkisteaddjit: 

Fámus orrun ja joatkkadoaibmabijut 
 
Mearrádus 171 §:s oaivvilduvvon spiehkastanáššis addojuvvo 
albmosii bidjama maŋŋá. 
 
EHL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dan lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán. 
 
Dasa lassin gielda galgá doaimmahit sierramearrádusa diehtun 
guovllu EBJ-guovddážii dalán mearrádusa addima maŋŋá.  
 
Dát sierramearrádus lea fámus guokte (2) jagi mearrádusa 
addinbeaivvis lohkamiin. Ovdal huksendoaimmaid álggaheami galgá 
ásahuvvon ortnegis ohcat huksenlobi ja oažžut duođaštusa 
sierramearrádusa lágafámolašvuođas.  
 
Sierramearrádussii merken láhkai lágafámolašvuođaduođaštusa 
oažžu 30 beaivvi geažes mearrádusa addimis Davvi-Suoma 
hálddahusrievtti registrerenkantuvrras, gosa mearrádusa galgá dan 
várás doaimmahit. 
 
Heivehuvvon riekterávvagat  
  
Eanageavahan- ja huksenláhka 171§, 172§, 174§ 
Eanageavahan- ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 

Teknihkalaš lávdegoddi § 44 28.05.2021 
 

Beavdegirjji dárkkisteaddjit: 

Huksenlohpeohcamuš/ Taskinen Seppo ja Happo Kaisa 
 
Teknlg 28.05.2021 § 44  

Ohcci guovttos ohcaba huksenlobi ođđahuksemii čuovvovaččat:  
 

 suovvasávdni, geardeviidodat 19 m2 

 biilagoavdi/verstá, geardeviidodat 40 m2 

 buđaldanlanjat, geardeviidodat 32 m2 

 
 
Huksensadji lea ohcciguoktá oamastan Humina-nammasaš 
eatnamis, 890-403-0012-0032. 
 
Huksendárkkisteaddji mearrádusevttohus: 
 

 Huksenlobit gv. huksenáigumušaide mieđihuvvojit. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 45 28.05.2021 
 

Beavdegirjji dárkkisteaddjit: 

Huksenlohpeohcamuš/ Guttorm Leena 
 
Teknlg 28.05.2021 § 45  

Ohcci ohcá huksenlobi ássanvistti divvumii ja lanjaid ođđasis 
ordnedeapmái olgohámi nuppástuhtekeahttá. 
 
Visti lea ohcci oamastan Lumilehto-nammasa giddodagas, 890-402-
0004-0051. 
 
Huksendárkkisteaddji mearrádusevttohus: 
 
Mieđihuvvo huksenlohpi vistti lanjaid nuppástuhttinbargui. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 46 28.05.2021 
 

Beavdegirjji dárkkisteaddjit: 

Huksenlohpeohcamuš/ Nuuttila Erno 
 
Teknlg 28.05.2021 § 46  

Ohcci ohcá huksenlobiid ođđahuksemii čuovvovaččat:  
 

 luopmoássanvisti, geardeviidodat 10 m2 

 sávdnevisti, geardeviidodat 7 m2 
 
Huksensadji lea ohcci oamastan Tenonpalsta-nammasaš eatnamis, 
890-401-0019-0011. 
 
Ohcejoga gielddaráđđehus lea mieđihan gv. huksenáigumuššii 
sierralobi čoahkkimisttis 22.2.2021 §21. 
 
Huksendárkkisteaddji mearrádusevttohus: 
 
Huksenlobit mieđihuvvojit gv. huksenáigumušaide. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 47 28.05.2021 
 

Beavdegirjji dárkkisteaddjit: 

Ohcejohnjálmmi boares skuvlla olggobeale barggut ja nuppástusbarggut  
 
36/10.03.02/2020 
 
Teknlg 28.05.2021 § 47  

Gilvalahttima Ohcejohnjálmmi boares skuvlaguovddáža olggobeale 
bargguid gárvvisin huksen rogganbargguid oasil sihke lihkadanhálla 
nuppástusbarggut huksenteknihkalaš bargguid oasil leat rahpasat. 
Mearreáiggit divvet 28.5.2021 dmu 13:00 ja 4.6.2021 dmu 14:00.    
 
Evttohus: 
 
Teknihkalaš lávdegoddi fápmuda giddodathoavda Markku 
Porsangera dahkat háhkanmearrádusaid gilvalahttimiin, mat laktásit 
Ohcejohnjálmmi boares skuvlaguovddáža olggobeale bargguide 
sihke lihkadanhálla huksenteknihkalaš bargguide. 
 
Mearrádus: 
 
Teknihkalaš lávdegoddi mearridii ovttamielalaččat doallat 
gáiddusčoahkkima Ohcejohnjálmmi boares skuvlla olggobeale 
bargguid ja siskkobeale nuppástuhttinbargguid gilvalahttimii buohta. 

Teknihkalaš lávdegoddi § 48 28.05.2021 
 

Beavdegirjji dárkkisteaddjit: 

Čáskadančázi váldinrusttet ođđa Stuorraluobbal-nammasaš geaidnogurrii 
 
44/10.03.01/2021 
 
Teknlg 28.05.2021 § 48  

Lasse Jansson lea evttohan čáskadančázi váldinrusttega bidjama 
Ohcejoga girkosiidda ođđa Stuorraluobbal-nammasaš geaidnogurrii. 
 
Ohcejoga gielddas ii leat fámus orru čáskadančáhceplána. 
Stuorraluobbal-geidnui lávvaevttohusas leat lávejuvvon 8 
huksensaji. Lagamus čáskadančázi váldinrusttet lea Ringi-geainnus 
ja doppe huksensajiin lea mátki 120-300 mehtera, mii lea menddo 
guhkes mátki beaktilis čáskadandoaimma ollašuhttimii ja buollima 
leavvama eastimii Ohcejoga čáskadangotti resurssaiguin. 
Luonddučázi geavaheapmi čáskadandoaimmas ii leat beaktilis 
vuohki guhkes gaskka geažil čázádahkii ja erenoamážit 
allodaterohusaid dihte. 
 
Gádjunláhka (2011/379) 30 § 2 mom:  
Gielda galgá fuolahit guovllustis čáskadančázi háhkamis 
gádjunlágádusa dárbbuide nu mo čáskadančáhceplánas lea 
meroštallojuvvon.  
 
 
Evttohus: 
 
Ieš čáskadančázi váldinrusttet máksá sullii 2.600 euro. Teknihkalaš 
lávdegoddi mearrida váldit čielgasa čáskadančázi váldinrusttega 
háhkamii laktáseaddji eará goluin ja sirdá ášši gieđahallama 
teknihkalaš lávdegotti čuovvovaš čoahkkimii. 
 
Mearrádus: 
 
Terttu Manninen evttohii, ahte Stuorraluobbal-nammasaš geidnui 
ráhkaduvvo čáskadančázi váldinrusttet ja bivdojuvvo čielggadus 
Inarin Lapin Vesi Oy:s Ohcejoga gieldda siste eará čáskadančázi 
váldinrusttegiid ortnegis, fuolahusas ja čáskadančáhceplánas 
(gádjunláhka 30 §). 
 
Teknihkalaš lávdegotti buot eará lahtut guottihedje ja dohkkehedje 
Terttu Mannisa evttohusa teknihkalaš lávdegotti mearrádussan.  
 

  
 



Ohcejoga gielda Beavdegirji 4/2021 19 
 

Beavdegirjji dárkkisteaddjit: 

Nuppástusohcangildosat 

Gildosiid 
vuđđosat 

Čuovvovaš mearrádusain ii gieldalága 136 § mielde oaččo dahkat gieldaváidaga, dasgo mearrádus 
guoská dušše válmmaštallama dahje ollašuhttima: 

 Paragráfat 
 35, 36, 37, 38, 43, 47 
  
  

 Daningo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 
 48 
  
  

 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  

Vuigengáibádusrávvagat 

Vuigen-
gáibádus-
virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš 
ja vuigen-
gáibádus-
áigi 

Ohcejoga teknihkalaš lávdegoddi 
PL 41 
99981 Ohcejohka 
 

 Paragráfat 
 48 
  
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidnin láhkai almmolaš 
diehtofierpmádahkii. 

Vuigen-
gáibádusa 
sisdoallu 

Vuigengáibádusas galgá boahtit ovdan gáibádus oktan vuođustusaiguin ja dan galgá dahkki čállit 
vuollái. 

Váiddačujuhus 

Váidda-
virge-
oapmahaš 
ja váidin-
áigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivve 
  
 Hálddahusváidda, paragráfat Váidináigi 
 39, 40, 41, 42, 44, 45, 46 30 beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

 Laktojuvvo beavdegirjái 

Beavdegirjji dárkkisteaddjit: 

 

Váiddagirji Váiddagirjjis galgá almmuhit  
 - váidi nama, poastačujuhusa, ruoktogieldda ja telefonnummira 
 - mearrádusa, masa ohcá nuppástusa 
 - main osiin mearrádusas váidá ja nuppástusa, maid dasa gáibida dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará dahkki vuolláičállit. Jos dušše dahkki lea vuolláičállán 
váiddagirjji, de das galgá máinnašit maiddái dahkki nama, poastačujuhusa, ruoktogieldda ja 
telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa váidináiggi álgináiggis.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 

mihcamárruohtta dahje árgalávvardat, oažžu váiddaáššegirjjiid doaimmahit váiddavirgeoapmahažžii 

vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit dan mađi áiggil, ahte dat gerget boahtit 

ovdal váidináiggi nohkama. 
  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 

Lasse-  
dieđut  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo earái go váiddavirgeoapamahžžii.  Laktojuvvo beavdegirjái 

 


